
Fundur í vallarstjórn farið á Sindravelli og Mánavöll í Nesjum 

Mætt: Gunnar Ingi Valgeirsson, Björn Imsland, Lárus Páll Pálsson,  Brynja Dögg Ingólfsdóttir 
og Ragnhildur Jónsdóttir sem ritar fundargerð. 

Sundlaug:  Í Covit hlénu var skipt um gólfefni í anddyri sundlaugarinnar og lagður dúkur í 
stað steinteppisins sem kemur vel út og auðveldar þrif. Öll ker voru tæmd, þau hreinsuð og 
viðhaldi sinnt ásamt öðru viðhaldi. Gunnar vill fá útisturtur. Síðan var farið út í 
sundlaugargarðinn og viðraðar hugmyndir til að gera hann meira aðlaðandi. Rætt var um 
staðsetningu líkamsræktarstöðvar í tengslum við sundlaugina og möguleika á staðsetningu 
lítillar innilaugar sem Gunnar telur að hægt sé að koma fyrir milli laugar og Heppuskóla. 

Sindravellir: Rætt um uppsetningu einnar eða tveggja karfa þvert á útkörfuboltaivöllinn við 
Heppuskóla, hjólabrettasvæðið og möguleika á að bæta þar við hjólabrettabraut.Vellirnir 
voru hringgengnir og eru þeir í góðu ástandi, umhirða góð og fram kom að Gunnar er að 
taka saman verkefni fyrir sumarstarfsmenn að sinna. Mesta áskorun á völlunum felst í því að 
hanna og framkvæma varnir við strandblakvellina þannig að sandurinn haldist á völlunum en 
fjúki ekki af þeim og valdi óþrifnaði og skaða í nágrenninu. Gunnar upplýsti að 
veiðafæragerðin væri að útbúa fyrir hann þéttriðnar nætur með blíteinum hringinn, til að 
hemja sandfok. Farið verður í það verk í maí. Rætt var um að gróðursetja tré í kringum 
vellina til að mynda skjól. Brynja og Skúli fá það verkefni að ákveða hvernig það á að vera. 
Svo er spurning hvort það er þörf fyrir tvo blakvelli, þeir eru lítið notaðir nema þegar haldin 
eru mót. 

En almennt má segja að ástand Sindravalla hafi sjaldan verið eins gott og nú. 

Báran: Báran er í góðu standi og í lokuninni hefur viðhaldi og þrifum verið sinnt. Gert var við 
lekann sem kom inn um mæninn fyrir unglingalandsmótið en enn lekur einhvers staðar við 
eystri stafninn. Í húsinu eru sex hurðir sem þarf að loka alveg, taka slárnar af og læsa, áður 
en húsið fer aftur í almenna notkun. Illa er gengið um þessar hurðir, þær gjarna skildar eftir 
opnar og svo skemmast þær í vindi. Um sex hurðir er að ræða, sem þarf að læsa og verður 
þá hægt að ganga inn og út um þrjár hurðir auk vöruhurðanna. Rætt var um salernisaðstöðu 
við Báruna og þau áform Umf. Sindra að sækja um styrk til mannvirkjasjóðs KSÍ og 
sveitarfélagsins til að koma upp betri aðstöðu. 

Mánavellir: Girðingarnar í kringum vellina liggja niðri á köflum og ljóst er að þær þarf að 
endurnýja. Talið er nóg að hafa tvö hlið sitt hvoru megin við Mánagarð. Gera þarf við 
þakkant á Mánagarði vestan megin. Fyrir ofan hoppubelginn eru djúp hjólför sem þarf að 
valta yfir til að jafna og fjarlægja súlur af ónýtum mörkum sem liggja við húsið. Umræða var 
um „hlaupabrautina“ sem liggur kringum grasvöllinn. Hún er lítið meira en moldarbraut sem 
breytist í svað í rigningum. Bjarni Hákonar, sem sér um umhirðu vallanna, og Gunnar Ingi 
eru sammála um að best sé að tyrfa yfir brautina og stækka þannig grasvöllinn. Uppbygging 
aðstöðu fyrir hlaup og aðrar frjálsíþróttagreinar er og verður á Sindravöllum. 

Hins vegar mætti hugsa sér að gera veginn sem liggur inn á Laxárdal þannig að hægt sé að 
nýta hann til hlaupa og göngu. 

